
 

Publicaziuns ufficialas dils 7 da zercladur 2024 
 

Vischnaunca Trun 
 
 
 
Damondas da baghegiar 
 
Datum da publicaziun: 07-06-2024 
 
Petent: Samuel Solèr, Via Tgermanal 6, 7166 Trun 
Object: Construcziun d’in parcadi sin parcella 1884 a Campliun 
Zona: Zona dil vitg (V) 
 
Protestas: 
Ils plans ein deponi en canzlia communala. L’investa publica cuoza 20 dis dapi il datum da 
publicaziun. Protestas ein d’inoltrar en scret enteifer 20 dis dapi la publicaziun alla suprastonza 
communala Trun. 
 
Administraziun communala Trun 
 
 
 
Votaziun federala 
 
L’urna principala en canzlia communala ei aviarta sco suonda: 
Gievgia, ils 06-06-2024, 09.30-11.30, 15.30-17.30 
Venderdis, ils 07-06-2024, 09.30-11.30, 15.30-17.00 
Dumengia,  ils 09-06-2024, 09.00-10.30 
 
La documentaziun da votar duess mintga votant/a haver obteniu. Cass cuntrari san ins 
s’annunziar immediatamein, denton il pli tard entochen venderdis, ils 7 da zercladur 2024 allas 
17.00 tier l’administraziun communala (tel. 081 920 20 40). 
 
Levgiament da votar 
Mintga votant/a ha la pusseivladad da dar giu sia vusch a scret. En gliez mument sto el/la 
observar il suandont: 

1. Emplenir ora ils cedels da votar a maun e metter quels en la cuviarta da votar grischa e 
serrar giu ella. 

2. Metter la cuviarta da votar grischa ensemen cun il certificat dil dretg da votar suttascret 
en la cuviarta alva, cun la quala Vus haveis obteniu la documentaziun da votaziun. 

3. La cuviarta ch’ei adressada all’administraziun communala saveis Vus tarmetter cun posta 
(niev gratuitamein) ni directamein fierer en la scaffa da brevs dalla canzlia communala. 

 
  



 
Ils cedels da votar ston esser il pli tard la dumengia, ils 09-06-2024 allas 
10.30 tier l’administraziun communala. 
Aschinavon ch’ei vegn buca risguardau sura instrucziuns da votar, ein ils cedels da votar 
nunvaleivels. 
 
Suprastonza communala 
 
 
 
Sut igl Ischi 2024 – 
Détgas e Fatg(a)s d’ina perdetga metta 
 
Questa fin d’jamna entscheivan las producziuns da Détgas e Fatgas d’ina perdetga metta. Per la 
producziun da dumengia, ils 9 da zercladur allas 17.00 dat ei aunc bigliets. Ils bigliets san vegni 
empustai sin www.ischi2024.ch e per telefon 081 920 20 40. 
Dapli informaziuns davart las occurrenzas dat ei sin www.ischi2024.ch. Nus selegrein sin Vossa 
viseta. 
 
Administraziun communala Trun 
 
 
 
Serrada dil parcadi public center communal 
 
Per las preparativas dalla fiasta da cant districtuala vegn il parcadi avon il center communal 
serraus naven da mesjamna, ils 12 da zercladur 2024 tochen mardis, ils 18 da zercladur 2024 la 
damaun. 
Nus engraziein per la capientscha. 
 
Administraziun communala Trun 
 
 
 
Naschientscha 
 
Cutullè Ludovica, naschida ils 30 da matg 2024, affon da Cutullè Agostino e Iozzo Michelina. 
 
Controlla da habitonts Trun 
 
 
 
Club da tennis Trun 
 
Partidas d’Interclub a Trun,sonda, ils 8 da zercladur 2024 
damas 40+, 2. ligia Trun - Cademario allas 9:00 
umens 55+, 2. ligia Trun - Littau allas 13:30 
 
 
  



 
Acziun da spender saung 
 
Gliendisdis, ils 17 da zercladur 2024 naven dallas 18:30 -20:30 ella sala dil center communal a 
Trun. 
L’uniun samaritana Sumvitg-Trun selegra sin stedia participaziun. 
 
 
 
Evangelisch-Ref. Kirchgemeinde Cadi 
 
Fiasta da giubileum a Mustér «33 onns Fundaziun Tür auf - mo vinavon». mira sur 
Disentis/Mustér! 
 
 
 
ludoteca Disentis/Mustér e contuorn 
 
Sera da giugs. Mira sut vischnaunca Mustér! 
 
 
 


